
9. F ru m varp

til laga um seðlaútgáfurjett Landsbanka íslands.

(Lagt fjT Ír A lþingi 1919).

!• gr.
Landsbanka Islands er heim ilt að gefa út peningaseðla eins og við- 

skiftaþörf hjer á landi krefur, auk 21/* m iljónar kr. í seðlum, sem íslands 
banki má gefa út. Ráðuneytið ákveður gerð seðlanna og krónutölu.

2. gr.

Seðlar þessir skulu greiðast handhafa með mótuðu gulli þegar krafíst 
er, og gilda manna í m ílli og i opinbera sjóði sem reiðu gull. Þeir, og seðlar 
íslands banka, eru hinir einu seðlar, sem gilda á þennan hátt.

3. gr.

Sá, sem býr til eltirm ynd seðla, sem gefnir eru út af Laiídsbanka ís- 
lands eða falsar þá, sætir refsingu samkvæmt 266. gr. hinna almennu hegn- 
ingarlaga 26. jún í 1869. Glæpurinn er dr}Tgður, þegar seðillinn hefir verið bú- 
inn til eða falsaður, þótt liann hafi ekki verið látinn út.

4. gr. .
A llur varasjóður bankans, eins og hann er á hverjum tima, er að 

tryggingu fyrir seðlum hans, jafnhliða öðrum  skuldbindingum hans. Auk þess 
ábyrgist rikissjóður sjerstaklega 750000 kr. af seðlunum, en það, sem kann að 
vera úti umfram þá seðlafúlgu á hvaða tíma sem er, skal vera trygt með 
m álm forða á sama hátt og seðlar íslands banka eru nú, sbr. lög nr. 66, 10. 
nóv. 1905, 4 . -7 .  gr., þó þannig, að ákvarðanir þær, er samkvæmt 5. gr. c. 
þeirra laga, liggja undir fulltrúaráð, beri undir eftirlitsmenn þá, er ræðir um



i 7. gr. þessara laga. Þó skal Landsbankinn jafnan hala minst 200000 kr. i 
mótuðu gulli í bankanum eða útibúum hans, nema seðlár þeir, sem hann hefir 
í umferð, nemi eigi þeirri fjárhæð, enda sje hún þá öll trygð m eð mótuðu gulli.

5. gr.

Fyrir seðlaútgáfu sína skal bankinn greiða rikissjóði og b )rggingarsjóði 
7500 kr. á ári, hvorum , en eigi annað gjald.

6. gr.

Landsbankinn er skyldur til að greiða m eð seðlum sinum ókeypis og 
eftir þörfum í Reykjavík, samkvæmt brjefi eða simskeyti, fjárhæðir, sem ís- 
lands banki borgar inn i reikning Landsbankans við  viðskiftabanka hans í 
Kaupmannahöfn og flytja á sama hátt ókeypis það fje, sem íslands banki þarf 
að ilytja til Kaupmannahafnar, að svo m ikln leyti, sem innieign Landsbankans 
þar leyfir.

Enn frem ur er Landsbankinn skyldur til eftir föngum, gegn greiðslu 
samtimis /i Reykjavik, að láta íslands banka fá seðla, án sjerstakra ómaks-
launa, á þeim stöðum, þar sem báðir hafa útbú.

Þá er Landsbankinn og skyldur til, að veita viðtöku til ávöxtunar, 
gegn 3%  vöxtum , þeim seðlum Islands banka, sem hann óskar og eigi eru i 
umferð, þó þannig, að þessi fjárhæð nemi eigi meiru, en Landsbankinn hefir i 
umferð af sinum seðlum frain y fir 750000 kr.

Þessar ívilnanir íslands banka gilda ekki lengur en þar til 30 ára tima-
bil það, er ræðir um í lögum nr. 66, 10. nóv. 1905, er á enda.

7. gr.

Ráðuneytið skipar 2 menn, til fjögra ára í senn, til þess að hafa eftir- 
lit með bönkum þeim, sem seðlaútgáfurjett hafa, þó þannig, að i fyrsta sinn 
sje annar þeirra að eins skipaður til 2 ára. Þessir menn skulu hafa stöðugt 
eftirlit m eð seðlaútgáfu bankanna og að tryggingarreglunum sje f\rlgt og skýra 
ráðherra þeim, sem bankamál bera undir, skriflega frá þvi, jafnskjótt og þeir 
verða einhvers þess varir, er þeir telja hættulegt seðlabanka eða varhugavert 
starfsemi hans. Eftirlitsmenn þessir hafa aðgang að öllum  bókum og skjölum 
bankanna, sjóði þeirra, verðbrjefum  og m álmtryggingu, þannig að eigi fari í 
bága við afgreiðslu í bankanum. Nánari reglur um starf þessara manna setur 
ráðherra sá, er bankamál bera undir. Eftirlitsmenn þessir eru, að við logðri 
refsingu samkvæmt 140. gr. hinna almennu hegningarlaga, skyldir til að halda 
leyndu fyrir öllum  óviðriðnum  þvi, sem þeir fá vitneskju um vegna starfs 
síns. Þóknun til eftirlitsmannanna, sem ekki má vera hærri en 2500 kr. á ári 
handa hvorum, ákveður ráðuneytið og greiðist hún úr rikissjóði gegn endur- 
greiðslu frá bönkunum í hlutfalli við seðlaútgáfu þeirra á ári hverju, eftir 
meðaltali þess, sem verið hefir í umferð í lok hvers mánaðar.

8. gr.

Ráðuneytið ákveður, eftir að hafa leitað álits Landsbankans og eflir- 
litsmanna þeirra, er ræðir um í 7. gr., hversu m ikið af seðlum Landsbankinn 
má gefa út á hverjum tima, til þess að fullnægja viðskiftaþörfinni.



9. gr.

Ráðunevtið ákveður í samráði v ið  báða bankana, hvernig breytingu 
þeirri á seðlaútgáfurjettinum, sem ræðir um i lögum  þessum, skuli fvrir kom- 
ið og eru bankarnir skyldir að hlita úrskurði þess þar um.

10. gr.

Með lögum þessum eru úr gildi numin 2 . - 5 .  gr. laga nr. 14, 18. sept- 
em ber 1885, og 1. og 2. gr. laga nr. 2, 12. jan. 1900.

11. gr.

Lög  þessi öðlast gildi 1. janúar 1920.

A t b u g a s e m d i r  v i ð  l a g a f r u m v a r p  þ e t t a .

Á Alþingi 1917 var samþykt svofeld þingsályktun:

»Alþingi ályktar að skora á landsstjórnina að leita samninga við 
íslands banka um, að hann láti af hendi seðlaútgáfurjett sinn allan, gegn
ákveðnu gjaldi, eða, ef það næst eigi, þá að hann láti af hendi, með 
ákveðnum skilyrðum, rjett sinn til að hindra seðlaútgáfu fram yfir 2l/s
miljón, auk seðla Landsbankans. Samningar um þessi atriði liggja undir 
samþykki Alþingis, og eru eigi bindandi fyr en slíkt samþykki er fengið«.

Samkvæmt þingsályktun þessari, voru þeir Magnús Guðmundsson skrif- 
stofustjóri, Þorsteinn Þorsteinsson hagstofustjóri og Pjetur A. Ólafsson konsúll 
20. janúar þ. á. skipaðir í nefnd, til þess að rannsaka og láta uppi álit sitt um:
1. Hvort íslands banki sje fáanlegur til að láta af hendi seðiaútgáfurjett sinn

allan til handa ríkissjóði, eða til handa ríkissjóði vegna Landsbankans, gegn 
ákveðnu gjaldi og með hverjum kjörum að öðru leyti. Og ef svo væri, hvort 
þau kjör, sem náðst gætu að þessu leyti, megi telja viðunandi.

2. Gf íslands banki væri ekki fáanlegur til að láta af hendi allan seðlaútgáfu- 
rjettinn, með viðunanlegum kjöium, hvort bankinn fengist þá til að láta af 
hendi með viðunanlegum kjörum rjett sinn, til að hindra seðlaútgáfu fram 
yfir 273 miljón króna, auk seðla Landsbankans.

3. Verði hvorugt framangreindra atriða fáanlegt, þá að rannsaka og láta uppi 
álit um það, hvernig og með hverjum kjörum koma megi fyrir til nokkurrar 
frambúðar seðlaútgáfurjettinum, þannig, að hæfileg seðlamergð geti jafnan 
verið til hjer á landi eftir þvi, sem viðskiftaþörf krefur.

Frá nefnd þessari hefir komið frumvarp þetta, sem ráðuneytið hefir fallist 
á. Um málið er að öðru leyti vísað til greinargerðar nefndarinnar, sem prentuð 
er i fylgiskjali með frumvarpinu.



Fylgiakjal.

Um frumv. þetta yfirleitt þykir rjett að geta þess, að því er samfara 
annað frumv., um breyting á lögum um stofnun tslands banka, 10. nóv. 1905. 
Milli þessara frumvarpa er svo náið samband, að annaðhvort verða bæði eða 
hvorugt að ganga fram. Bæði þessi frv. í sameiningu sýna, að hvaða samningum 
nefnd sú gat komist, sem skipuð var af atvinnu- og samgöngumálaráðherra, til 
þess að leita samninga við íslands banka um seðlaútgáfurjettarmálið. Það þykir 
rjett að geta þess, að fyrir samningum af bankans hálfu hefir staðið H. Tofte 
bankastjóri, og ber að lita þannig á samningana af hans hálfu, að það, sem hann 
hefir samþykt við nefndina, vill hann fyrir sitt leyti ráða hluthöfum bankans til 
að samþykkja á aðalfundi, sem mun verða haldinn í sumar, en með því að 
hann mun hingað til hafa farið með atkvæði meiri hluta htuthafa, virðast litlar 
likur á, að það verði eigi samþykt á aðalfundi, sem hann mælir með. Um þessi 
tvö frv. stendur því svo sjerstaklega á, að áður en þau geta orðið staðfest af 
Hans hátign konunginum sem lög, verður auk samþykkis Alþingis, að liggja fyrir 
löglegt samþykki aðaifundar íslands banka á þeim atriðum frv., sem hann varða.

Að öðru leyti þykir rjett að taka fram það, sem hjer fer á eftir, um 
hinar einstöku greinar frumvarpsins.

Um 1. gr.

Þessi grein sýnir, að svo er til ætlast, að útgáfa seðla þeirra, sem með 
þarf hjer á landi til að fullnægja viðskiftaþörfinni, verði skift milli íslands banka 
og Landsbankans þannig, að hinn fyrnefndí megi gefa út 2Va miljón kr., en 
hinn síðarnefndi það, sem þarf þar yfir. í skýrslu áðurnefndrar nefndar mun 
verða vikið nokkru nánar, að hversu mikið hafi verið úti af seðlum siðan
íslands banki tók til starfa, hverjum breytingum heimsstyrjöldin hefur valdið í 
þessu efni og hvernig útiitið er í framtiðinni.

Með þessu fyrirkomulagi verða ekki nema tvenskonar seðlar hjer á 
landi, eins og nú er. Vera má, að unt væri með þessu fyrirkomulagi, að hafa að
eins eina tegund seðla af hverri stærð (krónutölu) og er slikt hugsanlegt á þann
veg, að bankarnir skiftu milli sin útgáfu seðlategundanna, þannig að t. d. annar 
gefi út 5 kr. og 100 kr. seðla, en hinn að eins 10 kr. og 50 kr. seðla. Við þetta 
mundi sparast nokkur kostnaður, þvi að seðlaprentun er nú mjög dýr, auk þess 
sem það verður að teljast fremur kostur, að sem fæstar seðlategundir sjeu i um- 
ferð. Þessu atriði hefir verið hreyft, en samt hefir ekki þótt ástæða til að taka 
það upp i frv., heldur er ætlast til, að stjórnin ráði fram úr þessu í samráði við 
bankana, sbr. niðurlagsákvæði gr.

í  greininni er Landsbankanum að eins heimilað að gefa út seðla, eins og 
viðskiftaþörfin krefur, en gengið er út frá, að honum sje það jafnframt skylt.

Um 2. gr.

í þessari grein eru að eins sjálfsögð ákvæði, sbr. 8. gr. laga nr. 66, 10.
nóv. 1905, og þykir ekki ástæða til að gera athugasemdir við hana.



Uin 3. gr. 

Gefur ekki tilefni til athugasemda.

Um 4. gr.

Seðlar þeir, sem Landsbankinn gefur út, eiga allir að vera innleysanlegir 
með gulli, en til þess að íþyngja ekki bankanum frá því sem nú er, er það 
ákveðið i greininni, að bankinn megi gefa út 750000 kr. á ábyrgð rikissjóðs án 
gulltryggingar, en að það, sem hann gefur út umfram þá upphæð, skuli trygt á 
sama hátt og seðlar íslands banka eru trygðir nú. En með því að allir seðlarnir 
eiga að vera innleysanlegir með gulii, og svo gæti farið, þótt það virðist ólíklegt, 
að bankinn hefði ekki einhverju sinni meira í umferð en 750000 kr., sem eru 
gefnar út á ábyrgð rikissjóðs og eigi þarf að leggja gulltryggingu fyrir, verður 
eigi hjá því komist, að skylda bankann lil að hafa jafnan einhverja fúlgu mynt- 
aðs gulls i bankanum, til þess að hann geli fullnægt kröfum um innlausn, þótt 
hann hafi að eins 750000 kr. úti í seðlum eða minna, þó þannig, að gulltrygg- 
ingin þarf að sjálfsögðu aldrei að vera ineiri en svo, að hún nemi seðlum þeim, 
sem i umferð eru. Skyldi svo fara, sem mjög ólíklegt virðist, að seðlaútgáfan 
verði svo litil, er fram líða stundir, að ákvæðið um gulltryggingu bankans verði 
honum til verulegrar byrði, væri eðliiegt, að þetta ákvæði yrði tekið til endur- 
skoðunar.

Um 5. gr.

Gjald það, sem þessi grein gerir ráð fyrir, er hið sama og bankinn greiðir 
nú fyrir þær 750000 kr. i seðlum, sem hann hefir að láni. Það hefir eigi þótt 
ástæða tit, þrátt fyrir hina auknu seðlaútgáfu Landsbankans, að láta hann greiða 
hærra gjald, bæði af því, að hann er rikisins eign og Alþingi því getur þegar það 
vill, áskilið rikissjóði frekara gjald, ef svo reynist, að bankinn hafi verulegan 
hagnað af breytingunni, og af þvi að hinum aukna seðlaútgáfurjetti er í byrjun 
samfara töluverður kostnaður við prentun seðla og útvegun gulltryggingar.

Um 6. gr.

Innihald þessarar greinar er einn liðurinn í samkomulagi því, sem náðst 
hefir við áðurnefndan bankastjóra.

1. málsgrein er tekin eftir bráðabirgðaiögum þeim, um aukna seðlaútgáfu 
íslands banka, sem nú gilda, með þeirri breytingu, að skift er á um skyldur og 
rjettindi bankanna og leiðir þetta af því, að Landsbankinn verður framvegis sá 
bankinn, sem getur hagað seðlaútgáfu sinni eftir viðsbiftaþörfinni, en þann rjett 
hefir íslands banki nú.

Ákvæði 2. málsgr. eru af sömu rótum runnin og virðast ekki þurfa 
frekari skýringa. -

Um 3. málsgr. er þess að geta, að hún er bygð á þvi, að raska ekki þvi 
hlutfalli, sem nú er milli seðla bankanna. Hugsunin er sú, að þær 750000 kr. i 
seðlum Landsbankans, sem er sú fjárhæð, sem bankinn nú hefir úti, sjeu ætið í 
umferð og þær 21/: miljón kr., sem íslands banki má gefa út, komi næst og 
siðast hin aukna seðlaútgáfa Landsbankans. T il að tryggja þetta, eru ákvæði 
málsgreinarinnar. Með tilliti til þessa, getur Landsbankinn ekki neitað að veita



viðtöku, með þeim kjörum, sem ræðir um i greininni, seðlum íslands banka á 
stöðum, þar sem báðir hafa úlbú, en þeir seðlar, sem á þennan hátt verða lagðir 
inn á þeim stöðum, teljast að sjálfsögðu með i þeirri seðlafúlgu, sem Landsbank- 
inn er skyldur til að veita viðtöku gegn hinni tilteknu vaxtagreiðslu.

4. málsgrein er sjálfsögð, enda verður við lok leyfistíma íslands banka 
að taka öll bankamálin til gagngerðrar endurskoðunar.

Um 7. gr. ’

Eftirlitsmenn þeir, sem ræðir um í þessari grein, virðast nauðsynlegir, þar 
sem eigi má vænta þess, að bankamálaráðherrann geti haft það eftirlit með 
seðlaútgáfunni, sem nauðsynlegt er til þess, að tryggilegt megi kallast. Aðalstarf 
manna þessara verður það, að gera tillögur um hversu mikið viðskiftaþörfin 
krefjist af seðlum og hvort fyrirmælum laga um trj’ggingu fyrir þeim sje fylgt. 
T il þess, að geta fylgst með i þessu, verða þeir að hafa heimild til að athuga 
framkvæmdir bankanna, sjóð þeirra, bækur og málmtryggingu. Starf þetta getur 
verið mikils varðandi fyrir þjóðfjelagið og verður að velja i það menn, sem gott 
skynbragð bera á slíka hluti og eru gersamlega óvilhallir og óháðir. Stranga 
þagnarskyldu verður og að leggja á þá og að sjálfsögðu er þeim skylt, að inna 
starf sitt svo af hendi, að þeir truHi eigi afgreiðslu eða önnur störf bankanna, 
nema óhjákvæmilegt sje. Annars er gert ráð fyrir, að nánari reglur um störf 
þessara manna verði seltar með erindisbrjefi, og að stjórnin ákveði þóknun til 
þeirra, þó þannig, að hún fari eigi yfir 2500 kr. á ári til hvors og sje endur- 
greidd af bönkunum á þann hátt, sem greinin segir til.

Um 8. gr.

Virðist ekki þurfa skýringa.

Um 9. gr.

Þau 2 frumv., sem nefnd hafa verið, eiga að ganga í gildi samtímis og 
frá þeim tíma (1. jan. 1920) á breytingin á seðlaútgáfunni að teljast. En það er 
auðsætt, að breytingin verður að fara fram smátt og smátt, alt eftir því, sem 
hentast er fyrir bankana og viðskiftin. Hina eldri seðla verður að kalla inn að 
meira eða minna leyti, og til þess þarf töluverðan tíma. Reglur þær, sem fara 
verður eftir i þessu, er ekki hentugt að setja með lögum, heldur verður að fela 
uinboðsstjórninni að setja þær, eftir því, sem timinn svmir að hentast er.

Um 10. gr.

Með því að ríki$sjóður hættir að gefa út seðla, en ábyrgist í þess stað 
ákveðna fúlgu af seðluni, sem Landsbankinn gefur út, verður að nema úr gildi 
heimildina fyrir ríkissjóðsútgáfunni, en hún er í lögum þeim, sem tilfærð eru í 
greininni.

Um 11. gr.

Vísast til þess sem sagt er um 9. gr.


